
Anotatsiya:Maktabgacha yoshdagi bolalarning individual xususiyatlari,
xarakter xislatlarining namoyon bo‘lishi, mustaqil faoliyatining rivojlanishi,
qiziquvchanlikning ortishi, intellektual salohiyatning o‘sib borishi ,shaxs sifatida
shakllanishi haqida fikr yuritilgan.

Kalit so‘zlar: maktabgacha yosh, individual xususiyatlar, axloqiy sifatlar,
qiziqish, ehtiyojlar, muloqot, shaxsiy va ishbilarmonlik motivlari, taqlidchanlik.

Bolaning 3 yoshdan 7 yoshgacha bo‘lgan maktabgacha yoshi bolalik
davrining katta bir qismini tashkil etadi. Asosan mana shu davrdan boshlab
bolaning mustaqil faoliyatlari rivojlanadi hamda shaxsiy individual xususiyatlari
(insoniy fazilatlari) tarkib topa boshlaydi. Olimlarning fikricha, insonning
maktabgacha yoshdagi davri shunday bir davrki, ana shu davr mobaynida
kelgusida qanday harakter hislatlari paydo bo‘lishi belgilanadi va ahloqiy
sifatlarining asoslari yuzaga keladi. Bola maktabgacha yoshga yetgach, uning
psixik taraqqiyotida jiddiy o‘zgarishlar yuzaga keladi. Chunki xuddi ana shu
davrdan boshlab bolaning mustaqil faoliyati anchagina kuchaya boshlaydi.
Maktabgacha yoshidagi bola mustaqil faoliyatda bo‘la olishi uchun zarur bo‘lgan
ikkita qudratli kuchga ega. Birinchidan, ma’lum darajada o‘ziga bo‘ysundirilgan
harakat apparatiga, ikkinchidan esa, atrofidagi katta odamlar va o‘z tengdoshlari
bilan bir gadar erkin munosabatda bo‘la oladigan nutqqa ega. Mana shuning uchun
bu yoshdagi bolalarning xulg-atvorlari, xatti-harakatlari, qiziqish va ehtiyojlari
bog‘chaga tarbiya yoshidagi bolalarnikidan keskin farq qiladi. Bu esa, o‘z
navbatida, maktabgacha yoshidagi bolalar bilan bog‘chagacha tarbiya yoshidagi
bolalar ta’lim- tarbiyasiga ham turlicha munosabatda bo‘lishni taqozo
giladi.Maktabgacha yoshidagi davrda bolaning barcha psixik jarayonlari jadal
rivojlana borib, uning tashqi muxit bilan bo‘lgan munosabatlarida anchagina
o‘zgarishlarni yuzaga keltiradi. Bir tomondan, bola maktabgacha yoshiga etgach,
kattalarning doimiy yordamlaridan ancha ozod bo‘lib, ulardan bir qadar
uzoqlashadi, ikkinchi tomondan, kattalar bilan bo‘lgan munosabatlari murakkab,
ko‘p tomonlama harakter kasb eta boshlaydi. Shu narsa harakterliki, kichik
maktabgacha yoshidagi bola doimiy yordam va g‘amxo‘rlik talab giladigan
ob’ektdan sekin-astalik bilan oila holida bog‘cha bolalar guruhining faol a’zosiga
aylana boshlaydi. Demak, bu davrdan boshlab, muxtojlikdan qutilib, o‘zi ham
boshqgalarga ma’lum darajada yordam bera oladigan, o‘zining burchi, vazifalari,
qiziqishlari hamda xilma-xil ehtiyojlariga ega bo‘lgan shaxsga, jamoa a’zosiga
aylana boshlaydi.

Maktabgacha yosh davrda axloqiy tushunchalar borgan sari gat’iylasha

boradi. Axloqiy tushunchalar manbai bo‘lib ularning ta’lim —tarbiyasi bilan
shug‘ullanayotgan kattalar, shuningdek, tengdoshlari ham bo‘lishi mumkin.
Ahloqiy tajribalar asosan muloqot, kuzatish, taqlid qilish jarayonida, shu bilan
birga kattalarning ayniqsa onalarning maqtovi va tanqidlari orqali o‘tadi va
mustahkamlanadi. Bola doimo baho, aynigsa maqtov olishga harakat qiladi. Bu
baho va maqtovlarning bola shaxsidagi muvaffaqiyatga erishishga harakat
xususiyatining rivojlanishida, shuningdek, uning shaxsiy hayoti, hamda kasb
tanlashida ahamiyati juda kata bo‘ladi.

Maktabgacha yoshdagi davrda bolalarda muloqotning yangi motivlari
yuzaga keladi. U shaxsiy va ishbilarmonlik motivlaridir. Shaxsiy muloqot
motivlari bu —bolaning tashvishga solayotgan ichki muammolari bilan bog‘liq,
ishbilarmonlik motivlari esa u yoki bu ishni bajarish bilan bog‘liq bo‘lgan
motivlardir.

Bu motivlarga asta —sekinlik bilan bilim, ko‘nikma va malakalarni egalash
bilan bog‘lig bo‘lgan o‘qish motivlari qo‘yiladi. Bu motivlar ilk bolalik davrdan
boshlanib yuzaga keladigan bolalarning tabiiy qiziquvchanligi o‘rnida paydo
bo‘ladi. O‘zini ko‘rsatish motivlari ham bu yoshda yagqol namoyon bo‘ladi. Bu
motiv asosan bolalarning syujetli-rolli o‘yinlarda asosiy rolni egallashga boshqalar
ustidan raxbarlik qilishga, musobaqaga kirishishga qo‘rqmasligida nima bo‘lganida
ham yutishga harakat qilishlarida ko‘rinadi.

Mashhur rus pedagogi Lesgaftning fikricha, insonning bog‘cha yoshidagi
davr shunday bir bosqichki, bu davrda bolalarda xa- rakter xislatlarining
namunalari shakllanib, axloqiy xarakterning asoslari yuzaga keladi'. Maktabgacha
yosh davri bolalari uchun kattalar beradigan baholari juda muhim. Bolalar birinchi
navbatda maishiy axloq norma va qoidalarni, 0‘z majburiyatlariga munosabat, kun
tartibiga rioya etish, hayvon va narsalar bilan muomila qilish normalarini
egalaydilar. Bunday normallarni egallash bu yoshdagi bolalar uchun qiyin
hisoblanib, ularni yaxshi o‘zlashtirish uchun syujetli—rolli o‘yinlar yordam berishi
mumkin. Bog‘cha yoshining oxirlariga kelib, ko‘pchilik bolalarda aniq bir ahloqiy
garashlar tarkib topadi, shuningdek, odamlarga munosabat bilan bog‘liq bo‘lgan
shaxsiy sifatlar ham shakllanadi. Kishilarga nisbatan diqqatli, mexribon bo‘lish
xususiyatilari shakllanib, rivojlana boshlaydi.

Katta yoshdagi bolalar ko‘p xollarda o‘z xatti —harakatlari sababini
tushuntirib bera oladilar. 3-3,5 yosh oralig‘ida o‘zlarining muvaffaqiyat va
muvaffaqiyatsizliklariga 0‘z munosabatlarini bildiradilar va bu munosabat asosan
ularning o‘zlariga beradigan baholari asosida bo‘ladi. 4 yoshli bolalar esa o‘z
imkoniyatlarini real baholay oladilar. Lekin 4 —5 yoshli bolalar xali shaxsiy
xususiyatlarini idrok etishga va baholashga qodir emaslar, shuningdek o‘zlari
xaqida ma’lum bir hulosani bera olmaydilar. O‘z —o‘zini anglash layoqati katta
bog‘cha yoshidan boshlab rivojlanib avval u ganday bo‘lganini va kelajakda
ganday bo‘lishini fikrlab ko‘rishga harakat qiladi. Bu esa bolalar beradigan «Men
kichkina paytimda qanday bo‘lgan edim?», «Men katta bo‘lganimda ganday

! Z.TNISHANOVA, N.G.KAMILOVA, D.U.ABDULLAYEVA, M.X.XOLNAZAROVA «O‘zbekiston faylasuflari milliy
jamiyati» nashriyoti TOSHKENT — 2018, 248-b

bo‘laman?» singari savollarida ko‘rinadi. Kelajak haqida fikr yuritib, bolalar
kelgusida kuchli, jasur, aqlli va boshqa shu singari qimmatli insoniy fazilatlariga
ega bo‘lishiga harakat qiladilar.

Bola rivojlanish jarayonida odamlarning ilgari o‘tgan avlodlari tomonidan
yaratilgan predmet va hodisalar olami bilan alohida maxsus munosabatga kirishadi.
Bola insoniyat qo‘lga kiritgan barcha yutuglarni faol ravishda o‘zlashtirib, egallab
boradi. Bunda predmetlar olamini, hamda ular yordamida amalga oshiriladigan
xatti—harakatlarni, tilni , odamlar orasidagi munosabatlarni egallab olishi, faoliyat
motivlarining rivojlanishi, qobiliyatlarning o‘sib borishi, katta yoshli kishilarning
bevosita yordamida amalga oshirilib borilmog‘i kerak. Asosan mana shu davrdan
boshlab, bolaning mustaqil faoliyati kuchaya boshlaydi. Maktabgacha yoshdagi
bolalarga beriladigan tarbiya ularning murakkab harakatlarini takomillashtirish,
elementar gigiyena, madaniy va mehnat malakalari hosil qilish, nutqini o‘stirish
hamda ijtimoiy axloq va estetik didning dastlabki kurtaklarini yuzaga keltirish
davri ekanligi bilan harakterlanadi. Maktabgacha yoshdagi bolalarning ko‘zga
tashlanib turuvchi xususiyatlaridan biri ularning serharakatligi va tagqlidchanligidir.

Bola tabiatining asosiy qonunini shunday ifodalash mumkin:

bola uzluksiz faoliyat ko‘rsatishni talab qiladi, lekin u faoliyat natijasidan
emas,balki faoliyatning bir xilligi va bir tomonlamaligidan charchab qoladi. Mana
shu so‘zlardan bog‘cha yoshidagi bola tabiatning asosiy qonuni bo‘lmish
serharakatligini ortiq cheklab tashlamay, balki maqsadga muvofiq ravishda
uyushtirish kerakligi yaqqol ko‘rinib turibdi.

Xulosa o‘rnida shuni aytib o‘tish joizki , Maktabgacha davr insonning butun
hayoti davomidagi eng muhim , shaxs sifatida kamol topishida eng muhim bosqich
va muhim davr hisoblanadi. Bir so‘z bilan aytganda bolaning mustaqil hayotga
gadam qo‘yuvchi, intellektual salohiyati har tomonloma shakllanuvchi,
qiziquvchanligi va ehtiyojlari yana ham ortib borishi , har tomonloma yuksaluvchi
eng muhim davrdir. Bilish jarayonlari ham shakllanib va rivojlanib boradi va bu
davrda bolaning psixologik xususiyatlari har tomonloma shakllanuvchi davrdir.

